
GOUVÈNÈ CUOMO ANONSE EKSPANSYON DIVERSIFIED MANUFACTURING AK RETANSYON 130 DJÓB 

 

Ekspansyon an sipòte pa finansman N.Y. Power Authority atravè Pwogram Power Proceeds 

 

Gouvènè Andrew M. Cuomo jodia te anonse achèvman yon pwojè ekspansyon pa Diversified 

Manufacturing, yon konpayi sèvis manifakti ak jeni nan Lockport, sa ki pral fasilite pou kenbe 130 djòb. 

Pwojè preske $5 milyon dola te sipòte pa $450,000 nan finansman ki soti nan New York Power Authority 

(NYPA). 

 

“Achèvman pwojè ekspansyon pou Diversified Manufacturing ak ekonomi rejyon an,”Gouvènè Cuomo te 

deklare. “Kòm premye ekstansyon ki antyèman reyalize nan inisyativ New York Power Proceeds nan pati 

lwès eta, pwojè sa se yon testaman nan fason gouvènman eta ap sipòte biznis lokal yo ak kreye nouvo 

opòtinite ekonomik pou Nouyòkè yo. Mwen konplimante Diversified Manufacturing pou pwogrè sa a, e 

mwen fyè paske nou te ka jwe yon wòl nan siksè kontinye yo.” 

 

Diversified Manufacturing, sa ki bay yon gam konplè sèvis jeni pou pwodiksyon enèji, ayewospasyal, 

sektè medikal ak famasetik, pami lòt endistri yo, ki te konplete yon gran bè 45,000 pye kare anplis de 

izin 120,000 pye kare nan Lockport. 

 

Ou kapab jwenn sekans videyo sou ekspansyon Diversified Manufacturing sa gen ladan entèvyou avèk 

gwo ofisyèl konpayi yo la, e ou ka jwenn foto etablisman an la.  

 

Finansman NYPA a Diversified ak lòt benefisyè yo tire nan benefis nèt enèji ki pa itilize nan pwojè 

Niagara ki te vann nan mache elektrik angwo epi aplike sou lwa Western NY Power Proceeds pou stimile 

envestisman kapital ak kreyasyon djòb nan pati lwès New York. Prim a antrepriz la, nan me 2013, te swiv 

rekòmandasyon Western New York Power Proceeds Allocation Board (WNYPPAB) e li te pami premye 

prim anba pwogram Power Proceeds. 

 

“Teni kont de nati ak gwosè gwo ekspansyon sa nan etablisman Lockport nou an, anplis mizajou ak 

modènize pyès ekipman enpòtan, sa sètènman pa ta posib san asistans atan sibvansyon ki te akòde pa 

New York Power Authority,” te deklare Brian Costello, Prezidan ak ofisye egzekitif anchèf Diversified 

Manufacturing. “Sa a se moso final nan mo kwaze a ki te pèmèt nou avanse nan pwojè nesesè sa, an 

konjonksyon avèk asistans valab nan Ajans Devlopman Endistriyèl Konte Niagara, Greater Lockport 

Development Corp., Empire State Development Corporation ansanm avèk patnè sèvis bankè alontèm 

nou an nan M&T Bank.” 

 

John R. Koelmel, prezidan NYPA, manm WNYPPAB ak yon rezidan nan pati lwès New York te deklare, 

“Antanke fidisyè NYPA ak yon manm nan Konsèy Devlopman Ekonomik Rejyonal New York, mwen akòde 

yon pèspektiv inik dinamik pwogram devlopman ekonomik enpòtan sa a,” te deklare “Aktivite jodia 

make referans ki pi enpòtan ke nou te atenn jiska prezan pa pwogram lan kòm li se yon prèv konkrè ke 

nou sou vrè chemen an.” 

 

Gil C. Quiniones, prezidan ak ofisye egzekitif anchèf NYPA te deklare, “Diversified Manufacturing te pami 

premye biznis ki te chwazi nan pwogram Western NY Power Proceeds nou an yon ti gras plis pase yon 

lane de sa, kidonk li nòmal ke nou kapab kanpe jodia pou selebre ekspansyon sa a antanke premye 

pwojè ki te konplete nan pwogram sa a. Se yon re-afimasyon pou wè ke izin idwo-elektrik Power 

Authority’s Niagara ap fè yon diferans nan yon miltitid fason konsa kòm yon pyès santral pou devlopman 

ekonomik nan pati lwès New York.” 

 

“Travay Konsèy Western New York Power Proceeds ap aliyen priyorite rejyon an nan devlope sektè 

manifakti a ak kenbe travay avèk finansman enòtan pou sipòte antrepriz de pwent tankou Diversified 

Manufacturing,” te deklare Anthony J. Colucci III, prezidan Konsèy Western New York Power Proceeds 

Allocation. “Grasa alokasyon konsèy la, Gouvènè Cuomo ak lejislati eta te bay ankadreman nesesè pou 

pwojè tankou ekspansyon Diversified Manufacturing pou rete solid, ak pou sipòte kwasans biznis nan 

pati lwès New York.” 

 

Senatè George Maziarz te deklare, “Diversified Manufacturing ap fè gwo bagay nan Lockport e 

ekspansyon yo a se bon nouvèl nan kominote a. Itilize power proceeds pou sipòte kalite kwasans sa se 

egzakteman sa nou te anvizaje lè nou te ekri lwa pou plis kapitalize sou pwoksimite nou nan pwojè 

Niagara Power. Pwojè sa montre kijan idwo-elektrisite ki pwodui lokalman se youn nan pi bon zouti nou 

pou ranfòse devlopman ekonomik.” 

 

Manm asanble Jane Corwin te deklare, “Sa a se yon bèl egzanp de yon biznis lokal kap re-envesti nan 

kominote a, kreye ak kenbe bon jan kalite travay ak devlope ekonomi an. Eta New York dwe kontinye 

pou ankouraje kwasans sektè prive a e mwen pral kontinye pou sipòte inisyativ ki fè New York pi 

konpetitif ak pi favorab pou biznis. Antanke wo responsab nan komisyon asanble a sou Kòporasyon, 

Otorite ak Komisyon yo, mwen kontan pou m wè New York Power Authority akòde sibvansyon 

finansman a yon konpayi ki gen merit tankou Diversified Manufacturing, e mwen aplodi biznis Lockport 

sa pou angajman yo nan lwès New York.” 

 

NYSEG ak Rochester Gas ak Electric (RG&E) te bay yon $88,000 sibvansyon devlopman ekonomik pou 

amelyorasyon enfrastrikti elektrik pou pwojè ekspansyon an. NYSEG ak RG&E, filyal Iberdrola USA, sèvi 

elektrisite ak kliyan gaz natirèl yo nan yon gran pati nan nò New York. 

Mark S. Lynch, prezidan ak ofisye egzekitif anchèf NYSEG and RG&E te deklare, “Nou konplimante 

Diversified Manufacturing nan kwasans kontinyèl ak angajman l nan lwès New York. Nou kontan paske 

nou te ogmante sipò NYPA nan pwojè sa a. Pwojè ekspansyon biznis sa a se yon egzanp prensipal sou 

rezon kifè nou gen yon pwogram sibvansyon devlopman ekonomik — pwogram lan se yon katalis 

ekselan pou envestisman kapital ki pwoteje ak kreye travay nan nò New York.” 

 

Aplikasyon konpayi an pou lajan finansamn te evalye daprè lejislasyon eta, sa ki stipile ke aplikan ki elijib 

yo dwe lokalize nan yon distans 30 mèt de pwojè Niagara, e inisyativ ki pwopoze yo apwiye kwasans 

biznis ak lòt antrepriz yo nan sipòte kreyasyon travay. Yo te egalman bay konsiderasyon sou fason prim 

finansman an ta konsistan avèk estrateji ak priyorite Konsèy Devlopman Ekonomik Lwès New York. 

Kontra avèk enstitisyon ki resevwa sibvansyon yo ap gen ladan dispozisyon pou verifikasyon chak peryòd 

pou asire yo itilize lajan an pou objektif devlopman ekonomik ki endike a. 

 

Diversified Manufacturing te resevwa tou yon alokasyon preske 200 kw nan ReCharge NY enèji, sa ki te 

apwouve pa fidisyè NYPA yo an oktòb 2012 an echanj pou angajman konpayi an pou kenbe travay nan 

lwès New York. 

